
  

Os pouco máis de dez anos de vida da Caixa Rural de Lérez podemos 
dividilos nos seguintes períodos:
Unha primeira etapa, que abarcaría dende a fundación ata 1931, 
caracterizada polo auxe sostido de actividade. Nos balances anuais 
compróbase o crecemento e o volume de diñeiro de cada exercicio. 
A segunda etapa comprendería dende o ano 1931 ata o 1934. 
Prodúcense transformacións organizativas moi importantes, como a 
conversión en comarcal ou a creación da cooperativa de consumo. 
Constrúese o local social, que vai supoñer unha carga económica grande. 
A conversión en comarcal foi, posiblemente, precipitada e froito dos 
desexos das federacións obreira e agraria. Dúas das personalidades máis 
relevantes da Caixa Rural, Gama e Poza, acceden a cargos políticos coa 
chegada da República, co que iso significaba en canto a dedicación e a 
propiciar que a entidade figurase tamén como obxectivo dos seus 
adversarios políticos (negativa a subvencións, críticas nos xornais...). 
Con todo, a Caixa Rural de Lérez segue a ser considerada como un 
referente para o mundo agrario en Galicia e foi posta como exemplo a 
todos os niveis. 
A última etapa (1934-1936) foi a máis problemática. A situación 
económica xeral, os gastos de construción do local, a retirada de fondos 
dos sindicatos obreiros debido a unha serie de folgas, levan á aparición 
de dificultades económicas que fan que os cooperativistas teñan que 
achegar máis diñeiro. Joaquín Poza falece no ano 1935, Manolo Gama 
dimite por motivos de saúde no 34. A principios de 1934, a prensa 
comenta os rumores sobre a súa posible disolución. 
A pesar de todo, a Caixa segue coa súa actividade, centrada na 
cooperativa de consumo e a Unión Agrícola de Lérez acorda no 1936 o 
ingreso colectivo na Caixa Rural. 
Co golpe militar de xullo de 1936, os sublevados apodéranse das súas 
pertenzas e incautan o local, no que se instala un destacamento da 
Comunión Tradicionalista (carlistas). 

Consello de Administración no ano 1928.

Manuel Gama Casalderrey, o gran impulsor da Caixa.

Castelao e Paz Andrade.

Antón Vilar Ponte, deputado.

Allá en mi tierra, en Pontevedra, donde yo vivo, existe 
precisamente ya una organización de esta clase, la Caja 
Rural de Lérez, que funciona maravillosamente y que 
facilita a todos sus asociados los medios económicos que 
precisan con la sola garantía de su honradez.
 Castelao. Intervención no Parlamento español. El 
Pueblo Gallego, 29-12-1932.

Artigo de Vilar Ponte en El Pueblo Gallego, 18-1-1933.

Diario de Pontevedra, 22-10-1927.
El Pueblo Gallego, 22-5-1929.

Acta da Unión Agrícola co acordo de ingreso colectivo na 
Caixa.

